
BAEBOLO NE NEE NGAMDNULILE WD MAANLE €KYEKYELE NU

MUKELE

Wo Arelemgbunli ne mo nee Edwekesisile mbuluku ne mo anu amaneebole nu, yekenga debie
yefale arelemgbunlilile ne mo anluma eliele nee be azetotole nu. Ninyene moo oboka nwo a maanle
maanle maanle ne bie mo totole aze la bie mo a le Nyamenle Edweke ne moo beanye nwole tieye
la (1 Arelemgbunli 11:9-11), yee akee mgbanyinlilile etane anzee anyetele mgbanyinlilile moo olua
zo awozonle ezonlenle, moguazolile, ndunlumilile, subane ekpolole, mgbakyemgbakyelile nee
konle konle yee basabasayele hole zo la (2 Edwekesisile 21:1-15, 1 Arelemgbunli 12:1-33). Saa
eye yemo esie ahanle a, maanle maanle moo holale gyinlanle ngyegyele biala anloa na beluale
ngamonulile zo benyinle la, beme a le nuhua ne mo moo hole zo lile nohale maanle Nyamenle
Edweke ne (1 Arelemgbunli 3:1-14; 2 Edwekesisile 31:20-21) wo eleka moo anwondele nyelee,
pelepelelile nee mgbanyinlilile moo di munli la la hole zo la (2 Edwekesisile 17:1-19).

€nyia yele maanle ala la, Ghana eva ye emradole meke ne era awielee wo anzondwole nee konimlile
nu. Emomu, wo emradole nu anzondwole nee konimlile ne anzi, owo ke maanle ne tu agyake wo
koyele nee anwofamaa moo bedua zo bekyekye maanle la anu. Wo ehye anu a mgbanyinlilile ne
anwo si hyia titili la - owo ke kpanyinli moo di munli la nea maa koyele (moo ye zohane bennwu
maanyelesem wo nu la) da ali. Dwo ke kpanyinli moo di munli la kpo maanle ne anyunluhole nwo
ninyene abo zo, yee owo ke kpanyinli moo di munli la dahuu dahuu ko €denkema Nyamenle
anyunlu na oye tieye omaa Ye Edweke ne. Owo ke maanlema, anzee ezuavole ne noko dua adenle
ko ne ala azo.

Asone ne nee €zonlenle Ngane gyene gyene ne mo, beme, saa yeka maanle mumua ne ngamonu
enyianle nee ye ekyekyele anwo edweke a yengola yenye be yenvi nu. Dwo ke mgbanyima moo li
asone ne ati la fa be nwo to Baebolo ne azo ke okehile be adenle ne wo Keleseenema nee maanlema
mumua ne moo bedi be nyunlu beamaa beakponde maanle ne ahualile nee ye anyunluhole nu la.



1. Baebolo ne bo adawu wy Nyamenle bedevinliyele ne mos fale bodane mas Jle omaa
maanle maanle ne mos la anwo, bobo mo) fale be nloa ebooboale wd be menli ko eyele la
anwo

Akee Nyamenle zele ke, “Bemaa yeye sonla ke yedaye ye esaso yemaa 0zoho ye, na yemaa
benlea azule nee nyevile nu fele, nloma moo wo anwomanyunlu, nyemoa nee nanemgbole nee
debie biala moo twenle o nwo aze wo azele ye azo la anwo zo.” Yemoti Nyamenle bole sonla ke
odaye ye esaso la; odaye Nyamenle mumua ne ye esaso a onleanle obole sonla a. Obole be nrenya
nee raale. Na Nyamenle yilale be, na ozele ke, “Belo, beye monwo monwo, beyi azele ye na bezie
azele ye. Eza bezie azule nee nyevile nu fele, anwomanyunlu nloma nee azele ye azo abodee
biala moo die enwomenle 1a.” (Mdslebebo 1:26-28) [eza nea Mblebebo 10:32; Gyima 17:26-28]

2. Dwd nuhua ke Baebolo nu adawu ne mdd wd Mblebebo 11:1-10 la, mas fale Babele Tawa
ne anwo la ka tumi md5 li ngamonu ma5 beye wo bodane titili bie anzi la anwo edweke edee,
noko wo meke ko ne ala anu eza 5bs koko wo munzule mas li maanle mad bekyekye mao
benva Nyamenle bemboka nwo la anwo

3. €denkema Nyamenle anye la ke maanle maanle ne m) nee arelemgbunlilile md> wo azele
ye azo la amuala nee Ye bali ngitanwo wd be anzondwole, kpundiigyinlanle nee be boelile
nwo

Obara ke meke ne moo li awielee la,

boka ne moo Edenkema €zonlenle Sua ne gyi zole la

baye boka moo wale tela boka biala;

bebamaa ye zo wo awoka kosooti avinli,

na maanle maanle kosooti banriandi aho zo.

Menli doonwo bara ke na beaha ke,

“Berela, bemaa yeho €denkema Boka ne azo,

yeho Gyekobo Nyamenle ne Sua nu,

amaa yeahilehile ye ye ndenle ne mo,

na yealua ye ndenle ne mo anu.

Dluake mela ne vi Zayon a bara a,

yee Nyamenle edweke ne vi Gyelusalem a bara a.”

Obabua maanle maanle ne mo ndene,

yeali menli doonwo edweke;

na bebabolo be konle dadee ne mo beaye eyazonle mbulale,

na beabolo be atwe ne mo beaye ededadee.

Maanle ko nee maanle ko enreho bieko,

yee benrezukoa konle ehonle bieko. (Ayezaya 2:2-4) [eza nea Gyima 17:24; Yekile 7:9-10;
Yekile 21:22-24]



4. Mgbanyinlilile anwo hyia titili wo maanle ngamonuyele nee ye anyunluhole enyianle nwo
maa ezuavole ne

a. Maanyele nu mgbanyima m) sulo Nyamenle la kponde ngamonu nee anyunluhosle maa
be ezuavole ne
Nihemaya - Nihemaya 2:11-20

Debola - Maanlebuvolema 4:4-10
Hezikaya -2 Arelemgbunli 18: 1-7a
[eza nea Dwosefi — Mblebebo 41:14-22]

b. Atisesebema mgbanyinlilile twehwe mgbakyemgbakyenu elile, basabasayele nee ninyene
ezekyele ba
Soolo - 1 Samoele 22:6-19

Helodo - Mateyu 2:16-18
[eza nea: Ehabe — 1 Arelemgbunli 21:1-19; Manase - 2 Arelemgbunli 21:1-9]

5. Baebolo ne si menli adua ke saa bobo bele adwenle ngakyile ngakyile wo maanyelesem nu
adenle zo a, ow) ke betenla aze wo ngamonulile nu

a. Menli ma) twehwe basabasayele nee konle konle ba la enle tenlabele biala wo Nyamenle
belemgbunlilile ne anu

Mela kilehilevolema bie moo vi Gyelusalem rale la hanle ke, “Mbonsam kpanyinli ne moo befele
ye Biyelezebele la wo 0 nwo, na yemo yee omaa ye tumi moo ofa otu mbonsam a.”

€hye ati Gyisese velele menli ne mo, na obule be mrele ehye mo ke, “Asoo Seetan kola tu Seetan?
Saa maanle ko anu amra kye be nwo nu na beko betia be nwo a, maanle ne engyinla, yee saa
awuke ko anu amra kye be nwo nu na beko betia be nwo a, awuke ne engyinla. Yemoti saa
Seetan edwazo o ngome o nwo zo na ye nuhua ehye nwio a, enee onrehola gyinla, na ye awielee
ebikye. (Maake 3:22-26) [eza nea 2 Temote 2:23-26; 2 Kolentema 3:1-9]

b. Saa menli le adwenle ngakyile clua be anee ekpunli md5 bevi nu nee maanyelesem nu
gyinlabele md5 bews nu la ati bobs a, ngamonu nee ahualile kola da ali
Ekpole twehwe konle, na ehulole kedeheda nvonlee kosooti azo. (Mrelebule 10:12)

Bie mo doonwo liele lile na bemanle bezonenle be. Na kenle ko ne menli keye apenle nsa
rabokale ekpunli ne anwo. Na bedule be nwo bemanle ezoanvolema ne ngilehilele ne, be nee be
zonlenle, na bebole nu belile debie wo mediema eyele nu.

€zoanvolema ne mo yele nwanwane ninyene doonwo manle oyele awie biala ezulole nee
azibenwo. Bedabe moo beliele Gyisese belile la lile ahua na behyele ninyene moo bele la bemanle
be nwo. Bedonedonenle be nwo ninyene nee be agyadee ne mo na behyele ezukoa ne bemanle be
muala, kemo biala ehyianle de la. Kenle biala beyia nu wo €zonlenle Sua ne anu beye nzelele,



bebo nu bedi debie wo koyele nu, na beye Nyamenle ayele. Benyianle be nyunlu wo menli kosooti
avinli, na dahuu Awulae fa menli moo beledie be ngoane la baboka be nwo. (Gyima 2:41-47)
[eza nea Gyima 13:1-3, Kolosaema 3:5-11]

d. Basabasayele nee mgbakye mgbakyelile gyegye maanle ekyekyele wo adenle stane zo.
Iw) ke yeso ndenle mod yedua zo yesiezie menli avinli edweke gyeleenye la anu boe

“Bede ke behanle behilele momoane amra ke, ‘Bemmaye kodiawu na awie biala moo keye
kodiawu la bekebua ye ewule fole.” Mame, mese: Awie biala moo keva o diema anwo eya la
bekebua ye ewule fole. Moo keye o diema aholoba la be nee ye keho nyianu sua nu mgbanyima
ayia ne anyunlu; na moo keze o diema ke, ‘€le koasea!’ la, eva 0 nwo edo ebolo senle nu. Zohane
ati saa ko ke ekabo azu na ekakye ye wo azu ekponle ne anyunlu eke ne ke € nee € diema bie le
edweke a, gyakyi wo azubodee ne wo azukponle ne anyunlu ke ne; dumua ko € nee € diema ne

bebo be avinli, na akee sia babo wo azu ne maa Nyamenle. (Mateyu 5:21-24) [eza nea
Mrelebule 17:14; Mateyu 18:15-17]

6. Baebolo ne ye ngilehilele fale ndotoleyele, anyunluholeyele nee maanle ekyekyele nwo

a. Nwole hyia ke azua azua, namunamu nee menli ekpunli ngakyile keye ndotole wo
anyunluhole nee ngd>zonyianle nwo

Na nzinlii akee menzele be ke, “Bedabe be nye dua ngyianle moo yewo nuhua la. Gyelusalem eye
suadu; beyela ye nlenke mgbole ne mo kosooti. Berela bemaa yeye Gyelusalem bane ne mo boe
na yeye ye nwo yevi nyiane kpole ehye anu.” Menganle mengilele be ke me Nyamenle ne li me
nzi na menganle edweke moo belemgbunli ne hanle hilele me la mengilele be.

Na bezele me ke, “Bemaa yedwazo yeye bane ne mo boe.” Na bebooboale be nwo ke bebo gyima
ne abo. (Nihemaya 2:17-18) [eza nea Mrelebule 24:3-4; Ayezaya 61:4]

b. Maanle maanle anzee azua azua mdJ kekpo ke bekeye ndotole la anyunluhole enyianle bo
be yee besi awolendoazoma adenle w) anyunluhole enyianle nu
Me menli ne enle adwenle la ati bezekye be. (Hozia 4:6a)

Edenkema, be ze mo Nyamenle ne, zoanle menli manle berabole be koko, oboaleke enee ose ye
menli ne nee €zonlenle Sua ne anwunvone. Noko behole zo bezile menli moo Nyamenle zoanle
be la amgbu, bekpole ke benredie be edweke ne, na begolole Nyamenle kpomanvolema ne anwo
toonwo bemanle Edenkema vale eya kpole moo beye ye ehwee a onye boe a.

Zohane ati omanle Babelonia belemgbunli ne nee ye elonema ne rale be nwo zo berahunle
Dwuda mgbavole ne mo kosooti, bobo bedabe moo benriandile behoveale €zonlenle Sua ne anu la
kosooti. Beanvavi kpavole anzee belera, anzee sonla koatee ko bobo. Behunle be muala. Akee
behwenle debie biala moo wo Edenkema €zonlenle Sua ne anu, ngyikyi nee mgbole, nee ezukoa,
belemgbunli suakunlu eke ne, nee belemgbunli mgbanyima ne mo kosooti azua nu la behole
Babelon. Bedole senle €zonlenle Sua ne anu, na bebubule Gyelusalem bane ne mo, na beyelale
Belemgbunli suakunlu eke ne, bezekyele ye ninyene ngenlema moo sonle bole la amuala. Akee
behyele bedabe moo beangu be la amuala nuoke be nee be hole nlonu wo Babelonia, na bemanle
behozonlenle Babelonia belemgbunli ne nee o mra mrenya ne mo toonwo ohodwule ke akee
Pehyea Belemgbunli Maanle ne rale zole la. €hye manle Edenkema edweke ne moo oluale
Gyelemaya anwo zo ohanle la yele zo. Jse, “Azele ne bala eke ne mgbane toonwo evole



abulasuu, yeazie Enwomenleliele Kenle ne mo moo beyele gyima nu la abo zo.” (2 Edwekesisile
36:15-21) [eza nea Rilihobowam — 1 Arelemgbunli 12]

7. JOvi meke tendenle mao £ze €ho la, Keleseene €zonlenle ne le bodane bie ma) gyi 5 nye zo
w) maanle ne ekyekyele nu. Jti Asone ne mdd wd Ghana la bahs zo dahuu ali ye gyima titili
ne wd maanle ne ekyekyele nu. Bie mo a le nwoma £zukoale nwo ninyene emaanle nu,
kpokedele nwo ninyene emaanle nu, menli mad begua be efiade la (pilizama) anwo
mgbolekabole nu, nee ninyene ngakyile mos boa kpale la anwo agyakedule nu

a. Gyisese mumua ne ebelabole nee Ye ngilehilele ne hanle ninyene mos fale maanle

ekyekyele nwo nee temaa mdd owo ke yenyia yemaa ye gonwo md adasama la anwo bie
Falasiima ne hole Gyisese ati akpamo ke bedua kpuyia ebizale zo beahye ye. Yemoti

bezoanle be edoavolema ne bie mo nee belemgbunli Helodo asa zo ne mo bie wo Gyisese anwo

eke na behobizale ye ke, “Kilehilevole, yeze ke womo eka nohale. €kilehile Nyamenle adenle ne

nohale nu moo endwenle moo menli ka la anwo a, oboaleke ennea sonla nyunlu. Zohane ati

yebiza wo, ke edwenle ehye anwo €? Asoo ofa ye mela ne adenle zo ke yekedua adwule yekemaa

Wulomu Maanle Maanle Belemgbunli ne?”

Na Gyisese nwunle be nwulowula ne, na ozele be ke, “Beme nabalabama, duzu ati a beso me

beanlea €? Beva ezukoa ne moo befa betua adwule ne la bie bemaa menea.”

Bevale bie bemanle ye; na obizale be ke, “Nwane nvoninli nee ye duma a le ehye?”

Bezele ke, “Siza 0.” Gyisese zele be ke, “Enee beva moo le Siza edee la bemaa ye €, na beva moo

le Nyamenle edee noko la bemaa ye.” (Mateyu 22:15-21) [eza nea Mateyu 28:19-20, Luku

10:25-37]

b. Alimoama Keleseenema ne mo zsle ezoanvolema ngilehilele ne moJ enee gyi eke ne maa
ngamonulile nee maanle ekyekyele la anu kpundii, bobo wo meke md) enee bewd
Wulomuma eziele ne abo la

Bemaa be muala be adwenle eye ko. Bemmaye mgbanyizonle, be nee ahoahweabane edu.
Bemmabu be nwo ke bele nrelebevolema.

Saa awie ye be etane a, bemmadi ye nzenrale. Bebo modenle beye moo awie biala nea a enee
nwole te la. Bebo modenle ke be nee menli kosooti kedenla anzonudwole nu. (Wulomuma 12:16-
18) [eza nea Wulomuma 13:1-7; 1 Temote 2:1-3]

d. Ngamonulile nee maanle ekyekyele mas slua zo a anyunluhole kpale kpale mumua ne da
ali la hyia gyima esesebeyele nee munlilile wo menli muala ma5 anye li maanle ne bogyele ne
anzi la ke ne

Mediema, yelua Awulae Gyisese Kelaese duma nu, yeka yeahile be ke behwe be nwo bevi
mediema moo eleye mgbovonle na bengulo ke bedi fole moo yedule be la azo la anwo. Bedabe
beze ke owo ke beye ke moo yeyele la. Yeanye mgbovonle wo meke moo ye nee be de la. Yeanli
awie biala debie moo yeandua a. Yeyele gyima, yehwinle ye ti anwo alehyenle nee aledwole,
amaa yeanye kpomgbolo yeamkpolo awie biala akome. Te ke asee yenle adenle ke yebiza awie
debie o, na yeyele ye zohane amaa bedabe noko beanlea zole beaye bie. Moo yewo be nwo 1o la,
enee yeta yeka yekile be ke, “Moo engulo ke oye gyima la, onle ke odi alee.”
Yeka ehye oboaleke yede ke be bie mo elebo mgbovonle ebela, moo benye ehwee ke awie mo
edweke nu yee beye ye nwotonlonwotonlo a. (2 Tesalonaekama 3:6-11) [eza nea Efesesema
4:25-29]

